
Numri i lëndës: 2024:000187 

Datë: 15.02.2024 

Numri i dokumentit:     05334875 

 

P.nr.50/24 

 

NË EMËR TË POPULLIT 

 

 

GJYKATA THEMELORE NË PRIZREN- Departamenti i Përgjithshëm, gjyqtari i 

vetëm gjykues me pjesëmarrjen e bashkëpunëtores profesionale Erzana Hameli- Mustafa, në 

çështjen penale ndaj të akuzuarit C.K., nga Prizreni, për shkak të veprës penale kanosja nga neni 

181 par 4 lidhur me par 2 të Kodi Penal i Republikës së Kosovës  (KPRK), sipas aktakuzës së 

Prokurorisë Themelore në Prizren- Departamenti i Përgjithshëm nën numrin PP/II.nr.2439-3/23  

të datës  22.01.2024, në shqyrtimin gjyqësor të mbajtur në prezencën e prokurorit të shtetit 

Mehreme Hoxha, të dëmtuarit R., K.,, mbrojtësi i viktimave Ali Ahmetaj nga Prizreni i akuzuari 

C.K., me mbrojtësn e tij sipas detyrës zyrtare av. R.B.,, nga Prizreni, më datë 31.01.2024 

publikisht e shpalli këtë: 

 

AKTGJYKIM 

 

 I akuzuari  : 

 

C.K.,, nga i ati ........, e ëma ........, e vajzërisë ........, i lindur me datë ........në Prizren, ku 

edhe tani jeton në rrugën “ ........ “ nr. ..... ,  ka të kryer shkollën e mesme , i pa martuar, punëtor, 

i gjendjes së dobët ekonomike, me numër personal ........, shqipëtar, shtetas i R. së Kosovës. 

 

     ËSHTË FAJTOR 

 

Me datë 31.12.2023, rreth orës 23:30 min në Prizren, saktësisht në shtëpinë e tyre 

familjare e cila gjendet në rrugën “Latif Berisha”, i pandehuri C.K., seriozisht e kanos të 

dëmtuarin-viktimën e ndjeshme-babain e tij R.K., me fjalë dhe gjeste se do ta privojë nga jeta, 

në atë mënyrë që i pandehuri pasi i kërkon para të dëmtuarit-babait të tij, i drejtohet me fjalët 

“nëse nuk më jep pare, unë të dali me shokë dhe do të të bëjë si ai djali në Jaglenicë që ja ka bo 

babës vet, qysh e ka mbyt babën ai, ti nëse e thërret policinë zhduku ose ti ose unë, ka me bo çka 

mos”, e pastaj tenton të e godas të dëmtuarin, mirëpo i dëmtuari i shmanget sulmit të të 

pandehurit duke e mos e lënë, duke e shtrirë për toke, me të cilat veprime tek i dëmtuari ka 

shkaktuar frikë, ankth dhe pasiguri 

 

-Me këto veprime  ka kryer veprën penale Kanosja nga neni 181 par 4 lidhur me par 

2 të  të  Kodit Penal të Republikës së Kosovës, Nr. 06/L-074.  

Andaj gjykata ne kuptim te nenit 7,8,9,10,38,39,40.42,69,70, 181 par 4 lidhur me par 2 

të  KPPK-së, si dhe nenit  364 te KPRK-së të akuzuarin C.K., : 

 

 

                                                   GJYKON  

      
Ashtu që  i vërteton  DËNIMIN ME BURG në kohëzgjatje prej 3 (tre) muaj,  në të cilin 

dënim i llogaritet edhe koha e kaluar në masën e paraburgimit nga data 01.01.2024 deri në 

plotfuqishmërinë e këtij aktgjykimi, në kuptim të nenit 366 par 1 nën par 1.1 të KPPK-së por jo 

më shumë se dënimi i shqiptuar me Burg.  

 

 I dëmtuari R.K., nga Prizreni rr “ ....... ”nr......, për  realizimin e kërkesës pasurore-

juridike udhëzohet në kontest të rregullt civil.  

 

 Obligohet i akuzuari qe ti paguaj te gjitha shpenzimet e procedurës penale sado qe te jene 

dhe atë  ne emër te paushallit gjyqësor shumen prej 20(njëzet ) euro, si dhe në emër të programin 

për kompensimin e viktimave të krimit të paguaj shumën prej 20 (njëzet ) ne afatin ligjor prej 15 

ditëve pas plotfuqishmërisë se këtij aktgjykimi. 

 

A r s y e t i m 

 

 Prokuroria Themelore në Prizren, Departamenti i Përgjithshëm, ndaj të akuzuarit C.K.,  

ka ngritur aktakuzën nën numrin PP/II.2439-3/23 të datës 22.01.2024, për shkak të veprës penale 

kanosja nga neni 181 par 4 lidhur me par 2 të Kodi Penal i Republikës së Kosovës  (KPRK).   

 

Pas pranimit të shkresave të lëndës gjyqtari i vetëm gjykuese, ka mbajtur shqyrtimin 

fillestar me datë 31.01.2024, në të cilin shqyrtim, të akuzuarit C.K.,  pas udhëzimeve lidhur me 

të drejtat të cilat u takojnë, sipas ligjit, pasi që ka kuptuar natyrën dhe pasojat e pranimit të 

fajësisë, e ka pranuar fajësinë që iu ngarkohet me aktakuzë. 

 

Në seancën e shqyrtimit fillestar Prokurori i shtetit Mehreme Hoxha ka deklaruar 

se  nuk e kundërshton pranimin e fajësisë të bërë nga ana e të pandehurit meqenëse e  njëjta është 

bërë vullnetarisht dhe pa presion, i akuzuari ka kuptuar benifitet dhe pasojat  e pranimit të 

fajësisë, po ashtu ky pranim mbështet në faktet e përshkruara si në aktakuzë, nga të cekurat si 

më lartë i propozoj gjykatës që të akuzuarin për veprën penale objekt i akuzës ta shpalli fajtor 

dhe ta dënoj sipas ligjit, dhe gjykata me rastin e caktimit të llojit dhe lartësisë së dënimit të i ketë 

parasysh rrethanat lehtësuese dhe rënduese të përshkruara si në aktakuzë. I propozoj gjykatës që 

i akuzuari C.K., në rast lirimit nga masa e paraburgimit, konformë dispozitave Ligjore të Kodit 

të Procedurës Penale të Republikës të Kosovës, ta njoftoj të dëmtuarin lidhur me ndërprerjen e 

masës së paraburgimit.   

 

Mbrojtësi i viktimave Ali Ahmetaj gjatë seancës fillestare ka deklaruar se nuk e 

kundërshtojmë pranimin e fajësisë por i propozojmë gjykatës që me rastin e matjes dhe lartësisë 

së dënimit të i ketë parasysh të gjitha rrethanat lehtësuese dhe rënduese sepse kemi të bëjmë me 

dhunë në familje dhe është  me viktimën e ndjeshme për shkak të përsëritjes së veprave penale, 

dhe është i pajisu me masa mbrojtëse nga kjo gjykatë me nr. C.nr.6/24 të dt. 26.01.2024. 

 

I dëmtuari R., K., gjatë seancës së shqyrtimit fillestar ka deklaruar se  : mbes në 

tërësi pranë deklarimeve të mija siç kam cekur në Stacionin policor dhe në Prokurori siç thash 

kam qenë në rrezik nga djali im dhe për këtë e kam lajmëruar polici, por ishalla tash e tutje bëhet 

i mirë dhe sillet mirë me ne, nuk do të parashtroj kërkesë pasurore-juridike por sa i përket dënimit 

ia lë në vlerësim të gjykatës dhe në këtë moment unë jam shumë i stresuar dhe këtë punë ia lë në 

vlerësim të gjykatës, është i mirë dhe i sjellshëm por herë herë është nervoz dhe sillet keq ndaj 

meje duke më lypur para por ne kushtet nuk i kemi, pasi që djali im është duke i trajtuar për 

shërim në Kotor dhe e lus që të përmirësohet në të ardhmen. 

 

Mbrojtësi i të akuzuarit C.K., av. R.B., gjatë seancës fillestare ka deklaruar se  
meqenëse i mbrojturi im C.K., e ka pranuar veprën penale të kryer dhe i duhet patjetër që ta 

vazhdoj trajtimin në shtetin e Malit të Zi pasi që u konsultova me të, andaj kërkoj nga gjykata që 

të i ndërpritet masa e paraburgimit dhe të njëjtit të i mundësohet vazhdimi i shërimit.  

 

I akuzuari C.K., gjatë shqyrtimit fillestar ka deklaruar se pranon fajësinë 

vullnetarisht për veprën penale  për të cilën jam i ngarkuar si në aktakuzë duke theksuar se jam 

penduar shumë për një veprim të tillë, i kërkoj falje shumë babait tim që është këtu prezent në 

seancë, premtoj se në të ardhmen nuk ka me pas kurrfarë problemi babai im e as familja e ime, 

dua të shkoj në trajtim jashtë shtetit, këtë trajtim e kam të domosdoshëm në Kotor – në Malin e 

Zi, kam gabuar edhe njëherë theksoj shprehi kërkim falje dhe se kjo ka me qenë hera e parë dhe 

fundit, jam i gjendjes së dobët ekonomiko materiale, i pa punë jam ndonjëherë i ndihmoi babait 

tim si punëtor krahu e lus gjykatën që mundësisht të më shqiptoj një dënim sa më të but.  

 

Në shqyrtimin fillestar, gjykata pas dëgjimit të palëve ka marr aktvendim me të cilin e ka 

aprovuar pranimin e fajësisë nga ana e të akuzuarit, ngase ka konstatuar se janë plotësuar  të 

gjitha kushtet ligjore për një gjë të tillë, në këtë aspekt, i akuzuari e ka kuptuar natyrën dhe 

pranimin e fajësisë, se pranimi i fajësisë është bërë vullnetarisht nga ana e të akuzuarit pas 

konsultimit të mjaftueshëm me mbrojtësin e tij, se pranimi i fajësisë mbështet në faktet dhe 

provat të cilat i përmban aktakuza, dhe se aktakuza nuk përmban asnjë shkelje të qartë ligjore 

ose faktike . 

 

Gjyqtari i vetëm gjykues në shqyrtimin fillestar pas pranimit të fajësisë nga ana e të 

akuzuarit  i ka njoftuar palët mbi seancën mbi dënimin konform nenit 356 të KPPRK-së,  të 

njëjtit kanë deklaruar se heqin dorë nga seanca e veçantë mbi dënimin, kështu që gjykata ka  

proceduar me shpalljen e dënimit.  

 

Gjykata në shqyrtimin gjyqësor nga pranimi i fajësisë nga ana e të akuzuarit dhe provave 

materiale në shkresat e lëndës, ka vërtetuar këtë gjendje faktike me datë 31.12.2023, rreth orës 

23:30 min në Prizren, saktësisht në shtëpinë e tyre familjare e cila gjendet në rrugën “.........”, i 

pandehuri C.K., seriozisht e kanos të dëmtuarin-viktimën e ndjeshme-babain e tij R., K., me fjalë 

dhe gjeste se do ta privojë nga jeta, në atë mënyrë që i pandehuri pasi i kërkon para të dëmtuarit-

babait të tij, i drejtohet me fjalët “nëse nuk më jep pare, unë të dali me shokë dhe do të të bëjë si 

ai djali në Jaglenicë që ja ka bo babës vet, qysh e ka mbyt babën ai, ti nëse e thërret policinë 

zhduku ose ti ose unë, ka me bo çka mos”, e pastaj tenton të e godas të dëmtuarin, mirëpo i 

dëmtuari i shmanget sulmit të të pandehurit duke e mos e lënë, duke e shtrirë për toke, me të cilat 

veprime tek i dëmtuari ka shkaktuar frikë, ankth dhe pasiguri 

 

Gjykata gjendjen e këtillë faktike e ka vërtetuar nga pranimi i fajësisë nga ana e të 

akuzuarit, i cili në seancën e shqyrtimit fillestar e ka pranuar fajësinë, për shkak të së cilës gjykata 

fare nuk ka administruar provat. Sipas detyrës zyrtare, gjykata komform nenit 251                                                                                                                                                                                                          

të KPPRK-së, nuk gjeti se ekziston ndonjë provë e pa pranueshme sipas ligjit.  

Kështu, gjykata ka ardhur në përfundim se pranimi i fajësisë nga ana e të akuzuarit është 

bërë në pajtim me nenin 242 të KPPRK-së dhe faktet që përmban aktakuza, dhe se në veprimet 

e të akuzuarit formohen të gjitha elementet e veprës penale kanosja nga neni 181 par 4 lidhur me 

par 2 të Kodit nr. 06/L-074 Penal të Kosovës, për këtë gjykata ka vendosur që të akuzuarin ta 

shpall fajtor dhe t’i shqiptoj dënimin si në dispozitiv të këtij aktgjykimi, paraprakisht duke e 

vërtetuar përgjegjësinë e tij  penalo-juridike.  

 

Gjatë marrjes së vendimit mbi llojin dhe lartësinë e dënimit,  gjykata ka vlerësuar të gjitha 

rrethanat lehtësuese dhe rënduese të parapara si në nenin 69 dhe 70 të KPRK-së të cilat ndikojnë 

në zgjedhjen e llojit dhe lartësisë së dënimit. Prej rrethanave lehtësuese për të akuzuarin C.K.,  

gjykata ka vlerësuar pranimin e fajësisë, rrethanën personale të akuzuarit se është në moshë i ri,  

kërkim faljen, pendimin dhe keqardhjen . Ndërsa, si rrethanë rënduese gjykata ka marrë mënyrën 

dhe rrethanat e kryerjes së veprës penale, se i akuzuari ka kryer vepër penale ndaj anëtarit të 

familjes respektivisht babait të tij. Andaj gjykata ka ardhur në përfundim se me dënimin e 

shqiptuar si në dispozitive të këtij aktgjykimi, do të arrihet qëllimi i dënimit, që i akuzuari në të 

ardhmen të përmbahet nga veprimet e këtilla të kundërligjshme dhe se ky dënim i shqiptuar sipas 

bindjes së gjykatës, është në proporcion me veprën penale të kryer dhe me rrethanat personale të 

cilat i ka i akuzuari. 

 

 Vendimi mbi për realizimin e kërkesës pasurore juridike, është marrë konform nenit 462 par.1 e 

2 të KPP-së. 

 

Vendimi për shpenzimet e procedurës penale u mor në kuptim të nenit 449 dhe 452 par. 1. të 

KPPRK-së. 

 

Vendimi për kompensimin e viktimave të krimit është marrë në kuptim të nenit 36 par. 3 pika 3.1 

të Ligjit nr.08/L-109. 

 

Nga të cekurat si më lartë, u vendos si në dispozitave të këtij aktgjykimi. 

 

GJYKATA THEMELORE PRIZREN  

 DEPARTAMENTI I PËRGJITHSHËM , DIVIZIONI PENAL 

 

2024:000187, 31.01.2024 

 

B. Profesionale                                                                                                 Gjyqtari 

Erzana Hameli- Mustafa        Gani Kastrati   

 

 

          UDHEZIME JURIDIKE: Kundër këtij aktgjykimi pala e pa kënaqur ka të drejtë ankese 

në afat prej 30 ditësh nga dita e marrjes se njëjtit, Gjykatës se Apelit e Kosovës në Prishtinë, 

nëpërmjet kësaj gjykate. 


